Hira da Manema Labaru Ta Wayar Tarho Game da Taron

Sojojin Afrika Na Shekarar 2018
Hira da Manema Labaru A Dandalin Watsa Labarun Afiika tare da
MuKaddashin Babban Kwamandan Sojojin Amirka A Afrika Birgediya-Janar
Eugene LeBoeuf da Babban Hafsan Hafsoshin Nijeriya, Leftanar-Janar T.Y.
Buratai A Taron Sojojin Afiika na Shekarar 2018 dake Birnin

Washington, D.C. ta wayar tarho
19, ga watan Afiilun 2018

INJINIYA: Maza da mata, ana yi ma ku godiya da irin jiran da kuke yi, da kuma
marhabin zuwa ga wannan Babban Taron na Sojojin Afrika. A taron, na yau,
wayoyin tarho sai dai a saurara, sai kuma tambayoyin da amsoshin da za a yi, jim
kadan, daga bisani. Idan har za a bukaci taimakon injiniya, to sai a latsa alamar *,
da kuma sifili, (0). A matsayin matashiya kuma, kiraye-kirayen da za a yi, a yau,
duk za a nada ne. A wannan lokacin, zai koma ga taron, domin hannata aikin ga
Brian Neubert. Don haka, a ci gaba.

MAI GABATARWA: Barka da yamma, daga Dandalin Watsa Labarun Yankin
Afrika, na gwamnatin Kasar Amirka. Zan so yin marhabin da masu halartar
wannan zaure, da za su bugo wayoyi a dukan fadin nahiyar Afrika, kuma ina yi
godiya ga daukacin wadanda za su yi wannan tantaunawar. A yau, muna farin ciki,
matuka, da zuwan MuKaddashin Babban Kwamandan Rundunar Sojojin Kasar
Amirka, dake Afrika, Birgediya-Janar Eugene LeBoeuf, da kuma Babban Hafsan
Hafsoshin Nijeriya, Leftanar-Janar T.Y. Buratai. Wadanda za su yi jawabai, za su
tantauna ne, game da Babban Taron Sojojin Afrika, na Shekarar 2018, da ake yi,
tun daga ranar 16 ga watan Afrilu, ya zuwa ranar 19, a Nijeriya. Manyan baKki
kuma za su kasance tare da mu, daga Birnin Abuja, Nijeriya.

Za mu kasance da masu kiraye-kiraye, a yau, tare da jawabin bude taro, daga
Leftanar-Janar Buratai da kuma Birgediya-Janar LeBoeuf, daga bisani, mu koma
ga amsu yin tambayoyi. Za mu yi KoKarin kaiwa ga mutane da dama, bisa
gwargwadon iko, a cikin mintoci 30 zuwa 45. Ana kuma iya kuma kira, a duk
lokacin da ake so, muddin kuma ana bukatar yin wata tambaya, to, sai a latsa
alamar *1, don shiga sahun masu son yin tambayoyin. Idan ana da bukatar
kasancewa tare da tantaunawar ne, ta hanyar shafin Twitter, to, sai a yi amfani da
adireshin #AFHubPress. Ana kuma iya biyo mu, ta shafin na Twitter, mai adireshi
kamar haka: @USArmyAfrica da ma na @A fricaMediaHub.



Domin tunatarwa kuma, za a nadi dukan kiran da aka yi, a yau, da wannan kuma,
zan koma ga Leftanar-Janar T.Y. Buratai. Ranka ya dade, a ci gaba, da jawabinka,
na bude taro.

LEFTANAR-JANAR BURATALI: Ina gaisuwa da kuma godiya, matuka. sunana
Leftanar-Janar T.Y. Buratai, Babban Hafsan Hafsoshin Sojojin Nijeriya. Ina son
godiya wa kowa, da ya bugo waya, a wannan tantaunawa, game da Babban Taron
Sojojin Afrika, na hadin gwiwa da rundunar sojojin Nijeriya, tare da goyon bayan
abokan aikinmu, daga Kasar Amirka, da Afrika. A wannan makon, mun ga irin
yadda shugabannin rundunonin sojojin Afrika, daga Kasashe 40, suka taru, a nan,
Birnin Abuja. Abin sha’awa ne, ka yi aiki da Kwararru, da kuma fayyace dukan
dabarunmu, na yaKar ta’addanci, da Kungiyoyin dake tsauraran ra’ayoyi, da
kakkafa harkokin tsaro da kuma daidaita zaman lafiyar daukacin nahiyar. Na yi
imanin wannan babban taron, ya samar da sababbin abokan aiki, da kuma na
zumuncin da za su taimaka kai wa ga gaci, na tsawon lokaci, domin wadatar
Afrika. Ina son Kara gode ma ku, da kuma fatan za ku gabatar da Kwararan
tambayoyi. Na gode.

BIRGEDIYA-JANAR LEBOEUF: Nine Birgediya-Janar Eugene LeBoeuf,
MukKaddashin Babban Kwamandan Rundunar Sojojin Amirka, a Afrika, kuma ina
yi ma ku gaisuwar yammaci, a wannan birnin na Abuja, dake Nijeriya. Ba mu dade
da kammala jawabin rufe taro ba, da kuma na rufe bikin Babban Taron
Rundunonin Sojoji Afrika, wanda ba Karamin aiki ba ne, a wannan birnin na
Abuja, dake Nijeriya. Bayan irin gagarumin masaukin da aka yi ma na, game da
wannan biki, Nijeriya ba ta dade da wadata mu da zaure ba, da kuma nuna karimci
garemu, a matsayin baKinta, a wannan gawurtattar Kasa.

Don haka, a cikin shugabannin so0joji fiye da 40, da suka hallara, a yau, kazalika da
sauran Kasashen Kawaye, kamar yadda dai Janar Buratai ya bayyana, da kuma irin
gagarumin KoKarin mayar da hankalin da aka yi, a wannan makon, dangane da
harkokin tsaro da zaman lafiya, da abokantaka, dake yaduwa, da kuma Kawancen
dake akwai, ko wanda za a Kulla, a lokuttan da muke samun duk wani ci gaba, na
ganowa da kuma fuskantar wadansu matsalolin dake nahiyar Afrika.

Taken Babban Taron wannan shekarar, na Rundunar Sojojin na Afrika, shine hadin
kai, da hada Karfi, da kuma magance duk wata hatsaniyar matsalar tsaron Afrika,
wanda kuma ya yi daidai da taken, na manhajoji, da dama, da muka magance a
babban taron, na wannan makon, da wadanda suka shafi rundunar da kuma kula da
tabbatar da kare daukacin farar hula, da Kalubalantar da za a fuskanta, a duk
lokacin da aka fuskanci aikin dankwafe munanan masu ra’ayoyi, domin dorewar
gudanar da dabarun tallafa wa ayyuka, dabam daban. Don haka, ina mai farin ciki,
da annashuwar yin aiki da Leftanar-Janar Buratai, bisa ga KoKarinsa, wanda, na yi



imanin ya samu nasara. Don haka, ina Kara godiyar da aka juyo kanmu, da kuma
fatan amsa tambayoyinku, a wannan yammacin.

MAI GABATARWA: Ina yi ma ku godiyar hakurin da ku ka yi, a wannan
yammancin, na san kuna da uzuri, a wannan makon, kuma, mun yi farin ciki da irin
lokacin da ku ka bata, tare da manema labaranmu. Bugu da Kari, muna tare ne da
Leftanar-Janar Buratai da kuma Birgediya-Janar LeBoeuf, a kan waya.

Yanzu kuma za mu koma ga tambayoyi da amsoshinsu. Kuma, za a iya latsa
alamar *1, domin shiga cikin sahun masu yin tambayoyi. Da zarar kuma an kira ka,
za a tambayi jiharka, da sunanka, da inda ka ke aiki, idan kuma har za a yi
tambayar, to, a tsaya kan daya, wadda ta shafi al’amarin da muke fuskanta, a yau,
wanda ya shafi Babban Taron Rundunar Sojojin Afrika, na shekarar 2018, wanda
kuma ake gudanarwa, a Nijeriya. Idan za a yi amfani da amsa-kuwwar wayar
tarho, ina tunin mai yiwuwa sai an daga hannun wayar, kafin a latsa alamar *1, a
kuma kasance a cikin sahun yin tambayar. Har ila yau, muna da tambayoyi, masu
dama, da aka gabatar, tun tuni, da zan yi, a madadinku, kuma kuna iya ci gaba da
gabatar da su, ta hannun adireshin wasiKar yanar-gizo, mai suna:
afmediahub@state.gov. Tambaya, ta farko, za ta je ne ga Mohamed Diop. Ko za ka
gabatar da kanka, da inda ka fito, da kuma tambayarka?

TAMBAYA: A cikin harshen faransanci), Faransanci nake ji.

MAI GABATARWA: To! Amma, a yi ma na ahuwa, ba mu shirya wa daukar
tambayoyi, a cikin harshen Faransanci ba. Ci gaba, ka yi tambayarka, zan yi
KoKarin fassara wa masu jawabi.

TAMBAYA: (A cikin harshen faransanci)

MAI GABATARWA: To, zan hanzarta fassara tambayar, ga manyan hafsoshin,
kuma wannan tambayar, an yi ta ne, kai-tsaye, ga Janar LeBoeuf. Amma, ina
tsammanin za a iya yi wa dukansu tambayar. A yi min ahurar rikita al’amurra,
muna da wadanda ke jin harshen faransanci, dake kan tare da mu, a layin Turanci,
ga kuma wani daga Kamfanin Dillancin Labarai na Kasar Mauritania, gaba daya
kuma, yana tambaya ne, game da manufar sojan Kasar Amirka, game da matsalolin
rashin tsaro, a fadin yankin Sahel. Yana tambaya ne, game da sakamako, da kuma
shawarwarin da, mai yiwuwa, irin kurakurai, ko rashin gamsuwa, da ma abinda zai
iya kasancewa tare da haka. Tambayar tana da dangantaka da musayar bayanan
sirri, da kuma gudanar da ayyukan rundunonin sojan Afrika, dake fadin Sahel.
Wannan kuma ita ce tambayar, idan ko har za ta amsu.

BIRGEDIYA-JANAR LEBOEUF: Idan har zan iya farawa, ina godiya, matuka da
tambayar, kuma zan iya bayyawa, filla-filla, cewa, a gaskiya, al’amarin koma-



bayan Kungiyoyin miyagun tsauraran ra’ayoyi, a fadin yankin Sahel da Maghreb,
yana da muhimmancin a tantauna shi, a gaskiya ma, wani muhimmin KoKari ne, da
ake yi, tare da Rundunar Sojan Afrika, kamar yadda take da Rundunar Soja
Amirka, a Afrika. Kuma, haka al’marin ke komawa baya, da ma fafitika da
Kungiyoyin na miyagun tsauraran raayoyi, wanda, za mu duba Kungiyar ISIS, ta
Yammacin Afrika, har ya zuwa ta Al Qaeda, dake Yankin Maghreb, Kungiyar Al
Qaeda na cikin Kungiyoyin yankin Sahel, kuma ta yadu har ya zuwa gabas, mai
yiwuwa ma, har a cikin Kungiyar Boko Haram. Amma, akwai matsaloli, har da ma,
abinda ya shafi ayyukan tsaro a wadannan yankunan, inda ake da Kungiyoyin masu
miyagun tsauraran ra’ayoyi, a wannan makeken yanki mai fadin kan iyakoki, da
wuyar sha’ani, wanda wadannan Kungiyoyin na masu miyagun tsauraran ra’ayoyi,
ke cin karensu, ba babbaka, wajen watayawa, a fadin yankin da ma kan iyakokinsa.

Don haka, KoKarinmu, tare da sojojin Amirka dake Afrika da kuma Rundunar
sojan Afrika, shine mu tallafa wa abokanmu dake Afrika, da kuma Kalubalantar
wadannan Kungiyoyin masu munanan tsauraran ra’ayoyi, ta hanyoyi da dama,
musamman ta hanyar hada Karfi wuri guda, yadda za a samu taimakon. Alal misali,
ta hanyar bayar da horo kan sanin bayanan sirri, da horo kan aiwatar da dabaru, da
kuma horo game da yadda ake ganowa da kuma fasa duk wata nakiya, da kula da
rundunoni, da ma Karfafa aiwatar da duk wadansu dabarun sojojin Kasa. Don haka,
wannan ba zai yiwuwa ba, sai da taimakon abokanmu, na Afrika, dangane da yin
kiran cike duk wani gibin da aka gano, a bisa KoKarinsu na Kalubalantar
Kungiyoyin dake da munanan tsauraran ra’ayoyi, a wadannan yankuna.

Leftanar-Janar Buratai, ko akwai abinda za ka Kara?

LEFTANAR-JANAR BURATALI: (ba a ji sosai) Janar LeBoeuf ya kusan bayyana
komai. Al’amarin Kalubalen harkokin tsaro, a yankin Sahel, wanda Nijeriya ke
ciki, ya ma danganci yankin na Sahara da na Sahel, domin duk al’amari daya ne.
Rashin tsare kan iyakokinmu, da maKwabtanmu, ciki, har da Kasata, Nijeriya, na
daya daga cikin manyan matsalolin tashe-tashen hankula da irin wadannan
Kungiyoyi ke yi, kamar su Kungiyar Boko Haram ke yi.

Don haka, fuskantar warware irin wadannan matsalolin harkokin tsaro, (ba a ji
sosai), kaar yadda ya shafi wannan makeken yanki, irin na Fadamar Tabkin Chad,
babbar Kalubale ce a gare mu, haka kuma ga dukan wanda ya yunKura shiga
wadannan yankuna. Amma, muna iyakacin bakin KoKarinmu, na ganin mun kutsa
kai, mun samar da rundunonin sojojin da suka dace, akai, ta hanyar yin amfani da
wata Rundunar ta Musamman, domin tabbatar da mun magance duk wata matsala,
da kuma tarwatsa ‘yan ta’addan Kungiyar Boko Haram.



Hadin gwiwa da Kasashen maKwabta, ta hanyar kafa wata Rundunar Wucin-gadin
Kasashe, yana da amfani, yana kuma da matuKar alfanu ga KoKarin, domin ganin
an kawar da wannan barazanar, ta ta’addanin Kungiyar Boko Haram, gaba dayanta,
a yankin. Za a iya lura cewa, KoKarin wannan Rundunar Wucin-gadin Kasashen na
da muhimmancin gaske, domin akwai bukatar da mu ci gaba da hada hannu, da
hade rundunoninmu, domin abinda ake yi ke nan, yanzu, a kowace yarjejeniyar
dake tsakanin Kasashen dake wannan yanki na Fadamar Tabkin Chad.

Kamar yadda al’amarin yake, yanzu, rundunonin sojojinmu, na gudanar da aiki
tare. Don haka, akwai bukatar a Kara Kulla dangantakar, da gudanar da irin wannan
taron, na Babban Taron Afrika, a nan Birnin Abuja, al’amarin dake Kara jaddada
Karfin al’'umma, kuma muna da bukatar da mu hade dukan rundunonin sojojinmu,
dake fagen fama, kazalika da duk wani al’amarin da gwamnatoci ya dace su yi,
don tabbatar da ganin mu samu tallafin harkokin siyasa (ba a ji sosai), da za a yi
amfani da shi, wajen samun alKiblar da ta dace, ciki har da cizawa da busawa,
wadda ta Kunshi wayar da kan masu tsauraran ra’ayoyi. Dole kuma a samar da ci
gaban al’ummar dake wadannan wurare, dangane da hanyoyi, da kakkafa wuraren
kiwon lafiya, ciki har da makarantu da inganta, duk wata harkar sufuri, da kuma
samar da hanyoyin mota da jirgin Kasa, da ma inganta (ba a ji sosai) na Fadamar
Tabkin Chad, domin Kara bude damar maido da hanyoyin tattalin arzikin rayuwar
da za ta tallafa wa dimbin al’ummar dake yankin na Sahel.

MAI GABATARWA: Na gode Leftanar-Janar Buratai, ina kuma yi ma ku godiya.
To, tambayarmu ta gaba --- kafin in koma ga sahun yin tambayoyin, kuma ---
muna da wata tambayar daga Stephanie, ta Kamfanin Dillancin Labarai na Kasar
Faransa, dake Birnin Lagos. Tambayar da ta aiki, tuntuni, ita ce, ta lura, kwanan
nan gwamnatin Kasar Nijar ta amince da a yin amfani da na’urar jiragen saman da
babu direba, a Kasarta, domin yaKar ta’addanci. Tambayar ita ce, za a yi amfani da
irin wannan na’urori, a Nijeriya, da kuma fadin yankin na Fadamar Tabkin Chad,
kuma ta yaya za a yi amfani da na’urorin, wajen yaKar duk wata barazanar ‘yan
ta’addar da ake da ita, a yau?

LEFTANAR-JANAR BURATAI: Na gode, Kwarai, wannan tambayar ta Stephanie
ta zo kan kari. Yin amfani da sabuwar fasaha, a yaKar irin wannan al’amari, kamar
na ta’addanci ko kuma sani sabon yaKin na dabam, da muka tsinci kawunanmu, a
ciki, yana da wuyar sha’anin gaske.

Yin amfani da na’urar jirgin saman da babu direba, ba sabon abu ba ne, wajen
gudanar da ayyukanmu, a yankin arewa maso gabas. Muna bi, a hankali ne, domin
tabbatar da na’urar, da kuma ganin yin amfani da duk wata Kwarewa, wajen kai
harin Kasa da sama, da kuma yin amfanin da wadannan na’urori, masu kama da
jirgin sama, musamman, a cikin dajin Sambisa, inda muke yin amfani da su, a kan



manyan wuraren da sojojin Kungiyar Boko Haram suke, musamman a kan
rundunar Shekau. Don haka, wani Karin Karfi ne, kan yin amfani da irin wadannan
na’urorin, amma, mafi alfanu kuma shine samun wadatar bayanan sirri. Mun gano
yadda ake safarar makamai; muna kuma yin amfani da su wadannan na’urorin ne,
don gano yadda rundunonin sojoji ke tafiya, da ma harkokin wadanan masu aikata
laifukan, da ‘yan tawaye, da ‘yan ta’addan dake wadannan yankuna, da ma
taimaka wa KoKarinmu, na tabbatar da ganin ba a kai wa al’'umma hari ba, da ma
inganta dukan lokutan da sojojinmu za su mayar da martini, ko da wata barazana
ka taso wa kowace al’'umma, ko kuma yanki, ko ma wadansu makaman da muka
girke.

Asali ma, har yanzu akwai irin wannan Kalubalen, da irin yadda bayanai suke da
amfani, wajen gudanar da harkokinmu, da ma lokacin da ake dauka, na bayar da
wadannan bayanan, na sirri, kazalika da wadansu al’amurran da suka shafi yanayi,
musamman, a lokuttan da yanayi kan hana ganin nesa, ko Kurar hunturu. A ma
lokacin (ba a ji sosai), da ake zaman lafiya, mun yi tunanin yin amfani da irin
wadannan na’urorin, amma, idan aka duba, sosai, irin wadannan na’urorin suna da
amfani, matuka, kuma (ba a ji sosai), wadansu daga cikin maKwabtanmu, na
amfani da wadannan na’urori, domin taimaka ma na, wajen hanzarta kai hari,
kazalika fuskantar duk wani mawuyacin halin da ya shafi rayukan farar hular da
ake yi wa barazana, da ma duk wanda za a kai wa hari, domin ganin mun
Kalubalanci ‘yan ta’addar, kafin su kai ga biyan bukata.

MAI GABATARWA: Na gode, Janar Buratai. Za mu koma Karamin Ofishin
Jakadancin Kasar Amirka, dake Lagos, domin jin ta bakin jama’ar dake wurin. Sai
ka ci gaba, kuma mai magana ya gabatar da kansa, da inda ya fito.

TAMBAYA: Barka da yamma, mai girma, nine (ba a ji sosai) na jaridar 7he
Nation. Tambayata ga Janar na Kasar Amirka ne. Don haka, ina son sanin irin
yadda wannan Babban Taro, na Sojojij, (ba a ji sosai) ake nada, da kuma irin
yadda ake inganta yaKar ‘yan ta’adda?

Na biyu, zan so sanin Kudurin Amirka dangane da tabbatar da bambancin yare bai
kawo cikas ba, ga Kasashen dake yankin Afrika, musamman abinda ya shafi
al’amurran tsaro, da muka abinda Kasar ta Amirka ke yi, domin tabbatar da wannan
matsalar ta yare, da kuma bambancin, iyayen mulkin mallakarmu bai shigo cikin
al’amarin ba? An kuma daidaita su, wajen yaKar ta’addancin? Na gode.

MAI GABATARWA: Ina godiya da wannan tambayar. Ci gaba ranka ya dade.

BIRGEDIYA-JANAR LEBOEUF: Na gode, na kuma ji dadin tambayar. Wannan
Babban Taron na Sojojin Afrika, yana mayar da hankali ne, ga harkokin tsaro, da
ma gina dangantaka, ba wai ta wani yanki ba, kadai, har ma daukacin nahiyar



Afrika. Don haka, an tattara manyan jami’an rundunonin soja, har iri 40, a wannan
makon, domin su shiga, da tantaunawa, da kuma tambayar juna duk wata
mawuyaciyar tambaya, da ma inganta fahimtar juna, game da irin ingantattun
dabaun da za a yi amfani da su, wajen Kalubalantar wadannan al’amurra, da
Kalubalen harkokin tsaron da ake fuskanta, a wajen yaKar Kungiyoyin masu
munanan tsauraran ra’ayoyi, ko gudanar da harkokin tabbatar da zaman lafiya, a
wannan taro.

Wannan kuma shine taken taron, kuma mayar da hankali kan Babban Taron
Sojojin, shine a tantauna duk wadansu al’amurra, na musamman, da za a fuskantar,
nan gaba, da kuma KoKarin fahimtar su, da kuma yin amfani da sababbin
al’amurran Kulla zumuncin da za su haifar da alfanu, a daukacin lokacin taron, da
ma Karfafa damar da ba wai ta Kara harkokin dake tsakani, kadai ba, har ma Kara
gina duk wata fahimtar da muka yi, a tsakaninmu.

Game da tambayarka, ta biyu kuma, ina so ne, in tabbatar da na ji ta sosai. Akwai
tambayar game da bambancin yare, a tsakanin Kasashe. A gaskiya zan iya cewa,
muna amfani da yarurruka dabam daban, a wannan babban taron, kuma zan iya
cewa, mun KwakKwaran tanadin yin amfani da wannan bambancin yare, a taron, ta
yin amfani da masu fassara, da duk wani yunKurin masu halartar taron, domin
fahimtar juna. Kuma, wadannan masu fassarar sun taka gagarumar muhimmiyar
rawa, ta tabbatar da ganin yin amfanin da harsunan Turanci, ko Faransanci, ko
Yaren Kasar Portugal ko Larabci, ya inganta fahimtar dake tsakaninmu, ta
al’amurra. Don haka, a gaskiya, mun yi tanadi game da duk wani bambancin yare,
amma, abinda muka nuna, ma a wannan makon shine, ta hanyar yin fassarar da
kuma daidaita yin amfani da yaren, da ma duk wani KoKarin da masu halartar taron
suka yi, ya nuna cewa ana iya shawo kan duk wata matsala.

MAI GABATARWA: Ina godiya, ranka ya dade. Za mu juya ga Kevin Kelley. Ci
gaba da tambayarka. Amma, ka bayyana sunanka, da inda ka fito.

TAMBAYA: Haka, ina godiya. Sunana Kevin Kelley, ma’aikaci ne a Rukunin
Kafofin Watsa Labaru na Nation, dake Kasar Kenya, kuma ina zaune ne, a Birnin
New York. Don haka, tambayata, zan miKa ta ne, ga Janar LeBoeuf. Ka ambaci
wani abu game da gina juna, kuma tambayata, musamman, game da Kasar Somalia
ne da KoKarin yaKar Kungiyar Al-Shabaab. Shekaru, da dama, Kasar Amirka ta
kashe dimbin kudade da dagewa kan KoKarin da sojojin Kasar Somali ke yi, na
ganin sun tsaya kan Kafafunsu, ba ma tare da taimakon rundunar AMISOM ba,
domin Kalubalantar duk wata barazanar da Kungiyar Shabaab ke yi. Ga alama, har
yanzu kwalliya ba ta biya kudin sabulu ba. Kwanan nan sojojin Kasar Jamus suka
janye masu bayar da horonsu, biyar, kuma sun bayyana dalilan cewa rashin sanin
tasirin al’amarin ya sanya yin haka. Me za a yi, da sojojin Kasar Somalia za su



tsaya kan Kafafuwansu, kuma me ke faruwa duk da irin makudan kudade da kuma
lokacin da aka dauka, don ganin hakan ta yiwu? Na gode.

BIRGEDIYA-JANAR LEBOEUF: Ina godiya, Kwarai, da wannan tambayar.
Gaskiya muna da babbar sha’awa game da zaman lafiya da harkokin tsaron
Gabashin Afrika, kuma Kasar Somalia na daga cikinsu. Muna son mu tabbatar da
ganin dorewar wannan ci gaban, na harkokin tsaro, da zaman lafiyar wannan
yanki.

Abin sha’awa, wannan wani yunKuri ne, na dukan Kasashen duniya, a Kasar ta
Somalia kanta, kuma ba wai Kasar Amirka ba ce, kadai, ke taimaka wa sojojin na
Kasar Somali, kan gina rundunoninta, amma, wani gagarumin KoKari ne, na
Kasashen duniya. Daga bangaren sojojin Amirka, mun mayar da hankali ga abu
guda ne, da kuma tabbacin taken wannan Babban Taron Sojojin Afrika, da ake yi,
a yau, da dabarunsa, da inda za mu iya taimaka wa Sojojin Kasar Somalia, don
gaina Karfin da ya danganci dabaru, wanda, kamar yadda muka yi magana, a yau,
da ma a Babban Taron, na daga ciki manyan hanyoyin samun nasarar duk wata
harkar soja. Kuma, wannan na daya daga cikin misalan da muke aiki da su, tare da
abokanmu na Kasar Somalia, domin ingantawa da kuma Kara Karfin haka.

Hakika, akwai gagarumar bukatar ci gaba da wannan inganci, a dukan fadin
duniya. Mun tantauna irin haka, a yau, a gaskiya, a lokacin karin kumallo, a yau,
tare da Kasashen dake cikin rundunar ta AMISOM, da tantauna wadannan
al’ummar yadda ya kamata, da gabata da musayar da wadansu shawarwari, masu
kyawon gaske, da ma aiwatar da su, a tsakanin Kungiyoyin Kasashe, don ganin sun
tantauna irin yadda za su iya taimaka wa Kasar ta Somalia, da taimaka wa ga
magance duk wata matsalar harkokin tsaron wannan Kasar. Kuma wani sashe na
KoKarin da ake yi ma su, (ba a ji sosai), dangane da harkokin horar da sojojin na
Kasar ta Somali, kuma wani al’amarin da ya fito daga taron, na yau, shine, yadda
aka kula da duk wani Karin KoKarin duniya, baki daya, na Karfafa bayar da horon, a
wuri daya, wanda ke iya wadata duk wani Karin damar kawo ci gaba ga harkokin
sojojin na Kasar Somalia. Zan iya fada, da Karfin murya cewa, Sojan Kasar Somali
na da sha’awar ganin sun samu ci gaba, amma, akwai matsaloli, da dama, dake
shimfide, a kan hanyoyi, kuma, a gaskiya, abokansu na da sha’awar ganin an
hanzarta magance wannan al’amari. Na gode.

LT. GEN. BURATALI: Ko, ni ma, zan iya dan tarfa albarkacin bakina? A farkon
wannan taron, rundunar dabaru da gudanar da ayyuka, ta Afrika, (ba a ji sosai),
yanayin ya kasance (ba a ji sosai), kuma sai ga babban jami’in (ba a ji sosai) na
Kasar Kenya, wanda ke tare da mu, kuma ka san cewa Kasar ta Kenya tana taka
muhimmiyar rawa, game da al’amarin na Kasar Somalia, don tana da daya daga
cikin Kasashen dake da yawan sojoji, a wannan rundunar. Kuma, wani bangare na



wannan dogon tsarin shine na tallafa wa Karfin sojojin na Kasar Somalia, na da su
samu galabar fuskantar wannan Kalubalen da kansu. Wannan wani tsari ne, da tuni,
ake aiki a kansa, domin tabbatar da ganin ingantuwar Karfin sojan na Kasar
Somalia, da ma bunKasarsa, da nufin ganin ta fuskanci Kalubalen. Hakika, za a
amince da ni cewa, nan ba da dadewa ba, su kansu jama’ar Kasar ta Somalia, za su
yi wa wannan matsalar Kawanyar magance ta, yadda ya makata. Don haka, a
matsayinmu na ‘yan Afrika, da ma Kasar ta Afrika, na da bukatar da za su ha kai,
domin bayar da duk wata gudunmawar da ake bukata, domin ganin an magance
duk wani al’amari dake haddabar yankin na Somalia, da ake zancen ...

MAI GABATARWA: Na gode Janar. Me ka ce....
LEFTANAR-JANAR BURATALI: Ba damuwa.

MAI GABATARWA: Ina fata Sajen Majo Joshua Tverberg na nan tare da
manema labaran dake bukatar aiko da tambayoyi. Za mu samu isassun tambayoyin
da za a iya amsawa, a lokaci da muke da shi. Ci gaba da ganin manema labarun sun
ci gaba da gabatar da kawunansu, da wuraren da suka fito.

TAMBAYA: Sunana (ba a a ji sosai) Ina aiki ne ga Jaridar Blueprint, dake Birnin
Abuja. Wadansu daga cikin matsalolin harkokin tsaron da ake da su, a yau, a
Afrika, sun hada da yawan makamai, manya da Kanana, da kuma fataucin bil-
adama, wadanda wannan babban taron ke son ya magance. Amma, kamar manyan
hafsoshin Kasashen Afrika dabam daban, sun yi kane-kane, a babban taron, ba tare
da hukumomin shige da fice ba, wadanda ke artabu da duk wata dawainiyar
kulawa da tabbatar da harkokin tsaron, a kan iyakokin nahiyar Afrika. Ko, nan
gaba, za a hada har da wadannan hukumomin na shige da fice, a babban taron da
za a yi, a Kasar Botswana, a shekara mai zuwa? Na gode.

BIRGEDIYA-JANAR LEBOEUF: Yawwa, kada a gaji, sunana Janar LeBoeuf,
kuma ina farin cikin in fara bayar da amsar wannan tambayar, kuma ina godiya da
wannan tambayar. Ka yi gaskiya, kusan duk manyan hafsoshin sojojin Kasashen
Afrika 40 ne, daga Kasashe dabam daban, a nan, kuma mayar da hankali kan
matsalolin harkokin tsaro shine taken wannan Babban Taron Sojojin Afrika.

Muna da wadansu wakilai, daga Kungiyar Afrika, ko Rundunar NATO, da ma
wadansu zababbun wakilai daga gwamnatin Kasar Amirka, dake tare da mu,
wadanda, a gaskiya, ke da wata alaKa da harkar shige da fice. Kuma, zan iya bugun
Kirjin cewa, kowane hafsan sojan Kasarsa, ya fahimci matsalolin harkokin shige da
ficen da kuma na tsaron dake kan iyakoki, kuma suna tantaunawa, akai, wannan ya
nuna cewa, daya daga cikin abubuwan da aka mayar da hankali, akai, shine a
taimaka, domin tabbatar da abokanmu, na Kasashen Afrika, suna da Karfin da za su
kare kan iyakokinsu, da taimakawa tursasa wa duk wata Kazamiyar harkar fataucin



bil-adama, a tsakanin kan iyakokinsu, wanda, hakika, yana daya daga cikin
manufar Rundunar Sojojin Amirka, a Afrika, kazalika da tsakiyar Afrika. Janar
Buratai, yaya?

LEFTANAR-JANAR BURATALI: Ina godiya, LeBoeuf. Bugu da Kari (ba a ji
sosai) a lura cewa, Babban Taron Sojojin na Afrika, kana sojojin Kasashen Afrika
ne, dake aiki da juna, tare kuma da sojojin Kasar Amirka. Musamman ma, wannan
wani tunani ne, na Kasar Afrika, kuma mun ga yadda daya daga cikin matsalolin,
musamman lokacin da ake batu kan soja da harkokin tsaro, da irin gagarumar
rawar da sojojin Kasa ke takawa, a wannan fannin. Kuma ai manufarsu ce ta
amince da haka, da bukatun sojojin Kasar, da kuma matsalolin da suka danganci
$0jojin su magance.

Kawo hukumomin shige da fice wani al’amari ne, da ya jibinci aikinsu. Mun
tantauna al’amarin da ya shafi harkar da shige da fice, musamman idan aka dubi
al’amarin Kanana da manyan makaman da ake fasa Kwaurinsu, a kan iyakoki,
wanda na ambata, a farko --- kan iyakokinmu, ba su a tsare, kuma suna da fadi ---
haka kuma al’amarin da ya shafi fataucin bil-adama, da sauran miyagun sana’o’in
miyagun Kwayoyin kan iyakoki, da sauransu, haka kuma al’amurran da suka zarce
na aikin shigen da fice. Mun kuma yi imanin rundunar sojojin ta Afrika, za ta iya
yin shimfida, komai Kurewar lokaci, game da yadda za mu tantaunawa, da ma

wannan, mai yiwuwa, ya hada har da al’amurran shige da ficen da ma abubuwan
da suka shafi haka.

A halin yanzu, kutsen kan iyakoki, da sauran tashe-tashen hankula, da kuma
Kungiyoyin masu munanan tsauraran ra’ayoyi, na daga cikin manya-manyan
matsalolin da muke fuskanta, don haka, yin amfani da rundunar sojan Kasa, wajen
magance wadannan matsaloli, koda kuwa da baki ne, ko da zurfin tunani, shine
tushen al’amari, kuma bisa ga irin Karin da muka yi, ina tsammanin Afrika da
Amirka, sun tsayar da wani al’amarin da za su bincika, nan gaba, domin ganin
shigowar sauran sassan tsaro da harkokin na tsaro, kazalika da al’amarin da ya
shafi kan iyakoki da harkar shige da fice, domin a tantauna su. Na gode.

MAI GABATARWA: Godiya na ke yi, Janar Buratai. Sauran mintoci biyu, ko
daya, da suka rage ma na, don haka za mu juya ga jin wadanda ke cikin ofishin
jakadanci, na Birnin Accra, ta Kasar Ghana. A ci gaba, a gabatar da kai, da inda
aka fito.

INJINIY A: Masu saurarenmu daga Kasar Ghana, layinku a bude yake.

MAI GABATARWA: To, kamar mutanen Kasar Ghana ba su kusa. Bari mu koma
birnin na Lagos, akwai wani manemin labarun dake saurarenmu, a birnin na Lagos,
dake Nijeriya, wanda ke da tambaya. To, ka gabatar da kanka da da inda ka fito.



TAMBAYA: Sunana (ba a ji sosai). Ina aiki ne da jaridar Newsday, dake nan
Birnin Lagos. Tambayata, kai-tsaye, za ta je ne ga Janar Buratai. Muna ta jin irin
yadda sojoji ke ta artabun wargaza Kungiyar Boko Haram, a wani lokacin kuma,
sai muka ji, an sace wadansu ‘yan mata. Don haka, ina so ne, in san gaskiyar irin
halin da Kungiyar ta Boko Haram ke ciki, da kuma irin yadda ake canja yawu,
game da Kalubalantar masu munanan tsauraran ra’ayoyin? Na gode.

LEFTANAR-JANAR BURATALI: Na gode (ba a ji sosai), wannan tambayar na da
muhimmanci. Ka sani, an sha tambayar haka, kuma ya danganta da irin tunaninka,
ko irin matsayin da Kungiyar ta Boko Haram ke ciki. Da fari, ka duba, daga inda
muka fara, da kuma inda muke, mai yiwuwa ma, inda muka dosa. Za ka iya ganin
cewa, mun samu ci gaba, matuka. Kungiyar Boko Haram, a matsayinta, na
gawurtattar runduna, ta ci karenta, babu babbaka, a yankin arewa maso gabas, da
ma sauran fadin Kasar nan. Ka san cewa, a tsakanin shekarun 2014, zuwa 2015,
sun dangana har ya zuwa Birnin Abuja, sun kai har zuwa (ba a ji sosai), sun isa
Sokoto, sun je Kano, sun je Kaduna, sun isa Gombe, da Bauchi, sun warwatsu,
kusan a dukan fadin sassan Kasa, musamman a arewacin Kasasrmu. Don haka, idan
ka dubi haka, tun daga shekarar 2015, ba ta samu damar kai wani mummunan hari
ba, a wajen arewa maso gabas, har ya zuwa daukacin shekarar 2017, babu wani
hari. daya, tilo, da aka yi, a wajen arewa maso gabas.

A bisa ga dalilin haka, na tabbatar za ka amince da cewa, an tarwatsa Kungiyar ta
Boko Haram. Idan ka Kara matsawa, domin tabbatar da matsayinmu, ko a cikin
yankin na arewa maso gabas, yanzu, a ina ne ake (ba a ji sosai), boma-bomai da
wadansu ‘yan tsirarun hare-hare, kan farar hula, wannan shine abinda Kungiyar ta
Boko Haram ke yi, ko ma, a taKaice, aikin na ta’addanci. Na taba bayyana haka, a
wadansu wurare cewa, ‘yan ta’addar ba za su taba yin nadamar bayar da kai ba, a
cikin ruwan sanyi, bisa ga Imani da aKidar da suke da ita. Mutum daya na iya tabka
ta’asa, ya kuma yi farfagandar Kungiyarsu ce, ta aikata haka, dole ka amince da
haka, cewa dukan daukacin Kasarka ce abin ya shafa, amma, ba haka al’amarin
yake ba.

Ina farin cikin bayyana cewa, lokacin da rundunar mayakan sama, ta je garin
Maiduguri, wanda, a lokacin idan ka na a garin na Maiduguri, ko wani yankin
arewa maso gabas, da ka san cewa, kafin shekarar ta 2015, da ka san bambanci,
kuma na tabbatar wadanda ke garin na Maiduguri, da sauran sassan arewa maso
gabas, za su ba ka tabbacin cewa, eh, an murKushe Kungiyar Boko Haram, kuma
babu yadda za ka musanta haka. Haka al’amarin yake, an yi wa Kungiyar Boko
Haram tarnaKI kasancewa, a wani dan tsukakken wurin, da ma za a iya cewa ba a
wuri daya suke ba, amma, suna nan, suna tsalle-tsalle, kuma wannan ne, ya sanya
muke ci gaba da fatartakarsu, har sai sun, daga wannan wurin, zuwa wancan, kuma



muna da bukatar yin hakan, domin kakkabe su. A da ba mu a cikin dajin na
Sambisa, (ba a ji sosai), amma, a yau, mun yi katutu, a cikin dajin na Sambisa.

Ba a za a kuma rasa wadansu ‘yan hare-haren ba, a kan iyakoki, musamman, inda
Nijeriya ta yi iyaka da Kasashen Cameroon da Chad, da kuma yankinsu; na kan
iyakarmu, wanda sukan tsallaka, ya zuwa yankinsu, su kuma kai hari. Wannan, da
kuma irin KoKarin da daukacin sojojinmu ke yi, a cikin wadannan Kasashe, ya
sanya mun yi ma su kofar-rago, yadda ya kamata.

Al’amarin ya canja, haka kuma sauran al’amurra. Al’amarin Kungiyar Boko Haram
sai labara (ba a ji sosai) Kara tabbatar da cewa, da dama daga cikin al’'ummar da
aka kore, (ba a ji sosai), daga mahaifarsu, sun fara komawa gidajensu. Wannan ne
ya sanya, a garin Bama, (ba a ji sosai), sun fara komawa, kuma har yanzu ana
komawar. Muna fata, kwanan nan, dukan wuraren da aka kore mutanensu, za su
dawo ga al’ummarsu, su sake zamansu, a gidajensu, domin sake sabuwar rayuwa.

Wannan shine abinda, dole, za mu yi (ba a ji sosai) ba za mu kuma tsaya ba, har sai
mun kai ga lokacin da za a tilasta wa jama’a komawa gidajensu. Dole, mu rarrashe
su, dole, mu yi amfani da duka wata hanyar da ta kamata, domin wadata su da
abubuwan kyautata jin dadin rayuwa, ba mu son mutanen su koma Kauyuka da (ba
a ji sosai), makarantu, da asibitoci da kan hanyoyi, da ganin suna ragaita, da (ba a
ji sosai), da kan iyakokinsu, kafin su (ba a ji sosai), a Karshe.

Don haka (ba a ji sosai) har yanzu, yadda kake gani, wata Kungiyar ce, maras
katabus, kuma an kore ta daga cikin Nijeriya. Idan muka ambaci murKushewa,
muna nufin ba ta wani katabus, na kame wani wuri. Kungiyar Boko Haram ba za ta
iya sakin jikin watayawa ba, kamar yadda take yi, a da. Mafi muhimmanci ma,
shine, an rarraba sojojinmu, a dukan fadin yankunan fadace-fadacen dake arewa
maso gabas, kuma, ina tabbatar ma ka, mafi yawan mutanen dake yankin na arewa
maso gabas, yanzu, sun gamsu, kuma suna farin ciki da harkar tsaron dake wurin,
haka kuma ake zato, shi muka yi zaton zai faru, kuma shine babbar nasarar da aka
samu.

Kada ku bari Kungiyar Boko Haram ta karkatar da hankalinmu, da farfaganda. Duk
wani motsin da suka yi, sai ya dume gari, a jaridun da muke da su, amma, da wuya
mutane su lura da duk wata nasara, ko kuma kashi 10, ko 20, cikin 100, na irin
nasarar da sojojinmu suka samu, na irin ayyukan da muke yi, a kullum, kan ‘yan
ta’addar na Kungiyar Boko Haram. Don haka, duk abinda za mu yi tunani, yana
cikin zukatanmu ne. Idan jama’a suka zabi zolayar farfagandar Kungiyar Boko
Haram, to, haka za mu kasance, a cikin Kangina na Boko Haram, mu ci gaba da
bayar da kai, ga wahalar banza da wofi, wadda, na yi imani ba ta da wani tasiri,
kuma ba zai taimaka ma na ba, a yanzu.



Tabbaci hakika, sojojinmu, da sojojin Nijeriya, suna nan a Kasa. Muna kuma da
dukan kayayyakin aikin da ake amfani da su, da kuma hukumomin tsaron da suke
yin nasu. A wannan shekarar ta 2018, daukacin sojojin Nijeriya na komawa
arewacin Borno, domin Kara Kaimi, da kuma raka wadannan mutanen da suka bar
gidajensu, a arewacin Borno, domin su koma gidajensu da kuma mazauninsu,
kuma za mu kasance tare da su, nan da watanni hudu zuwa biyar, domin tabbatar
da ganin an yi hakan. Na gode (ba a ji sosai).

MAI GABATARWA: Godiya muke yi. Na fahimci masu jawaban na mu, na da
uzuri, a yau. Ina son gode ma su, na irin lokacin da suka dauka, tare da mu. Na san
ba mu KanKare tambayoyin ba, kuma ana iya miKa sauran tambayoyin ga Zauren
Watsa Labarun Yankin Afrika, kuma za mu yi dukan KoKarin ganin an amsa su.

Wannan ne ya kawo Karshen wannan hirar. Zan so in sake yi godiya ga
MukKkaddashin Babban Kwamandan Sojojin Amirka, a Afrika, Birgediya-Janar
Eugene LeBoeuf, da takwaransa, na Nijeriya, Babban Hafsan Hafsoshin Sojan
Nijeriya, Leftanar-Kanar T.Y. Buratai, don kasancewa tare da mu. Muna godiya,
Kwarai da gaske, da suka samu wannan lokacin, da kuma godiya ga manema
labarun da suka shiga shirin. Idan akwai wadansu Karin tambayoyi, kamar yadda
na bayyana, to, ana iya tuntubar mu, a Zauren Watsa Labarun Yankin Afrika, dake
shafin yanar-gizo mai suna: afmediahub@state.gov Muna godiya, Kwarai da gaske.



